
hlakahlisi tahlana

atahlungu akuisa mainimana, karakahlgaku mualava amaku mahlukua
Kalavuanga takuliliungu, mutatungusu a amakuna likihli umarua ’urai,
marumukuaku tupuru ahlahlapa ta’uraia, musalaamu murarumata
tatahlunguhlungua, kani’i tacacurunaku ia ausiaku miapipihlihli mukakakua
sala Kalavanga, mairahlu miacaliviamu tahlana, kana’ana ia ucani
hlitupanara hlilamulemuka mimilikikatapangs, maci miungu ahla’amisana
naana, makamapuhli aucaucani pururuka tavahlihla, muruapihlihli mucapi
ausi uruhla tam mavacangs, varate mamua tam samahlamahlungs, patakua
sala’a marumana ucani palungana pakaritekshla kiu’u, ma hliatahlangaku,
makatavahlihla ausi luvi aucaucani hliururua, mahlisara tavahlihla ausi
tapu’ai hlimicacakici palungu kiu’u, maci parikakuaisana varatu ia,
muruacapia ka tavahlihla ausicu tapu’ai muruapihlihli, mataingalicu
mavacangt, kani’i ia tam arumukaku sala’a.

pakisuahlaiaku amaku, pia aunini a kana’a kiu’una, macaca amakuna
umalivalsa, ngahlaisa ia hlakahlisi, kana’a kiu’una ia hlilamuka ahlaama!
uuaa! usuanganaiau mahlulangica hla taisa, amihla amakuna,
usuanganaisaiauka ahlamata ka hlimatapupuahla cacalsa miungu Sakams,

marucuisana rahluua, muecukuhla ka > Aumusikunga hla Hlakusaiana

apacupulua ka ahlamata, minisuacu tataricu puaili vuvulunga.

maaru ka cacihli hlamama, mangutehla ucani rapi’ana
hlaka ’urukusaisa, angahlisana matapupuahlua cacalua puaili, miungu kani’i
pararanana, miaawrakuahlicu naani, salua hlisaraurukusaisana mataskutu
naanina, ulavaisa tuma’anguhlucu arataisa, amihla amakuna, “kitumau
tavahlici hlakahlisina, pakaritukehle tam mavacangu! ucani a tahlanana
tarateahlana hlakahlisi!” usuanganaiau hlihla’shle’a kalekuluksa sinmituu
maiatuhluhlu, tam manasisana ka cucutahlana.

rahlua rumahlau, tiaraisaiau tahlanana, aucaucani palungana mimiliki
katapangu sapakahlikucuacu, kucu paauruhla, samahlamahlungs tavahlihla
uka’acu muamua, ucanicu hlakahlisi ka ma patuks sala’a, ilikusuisa rianicu
hlilumuka susuku, tam ku pataahlag, kunaiaungu pakamiaisa
makatavahlihla aranganicu maci’icu, arupakiahlahlamu ka cucutahlana,
taiaraisaka hliuhlisa ka pakisia’a putaatumuhlu savuans, tahlana kani’1,
ucanicu ma pataku sala’a ka hlimahlurasras hlakahlisi maisana,
hlatarangahlekiamana kumita mavacangu tavahlihlaisa, kana’a mavacangu
hliahlumiaisa mulavas ma tikiku, miungu kani’i, inicikiaku macahlia

ngahlaisa hlakahlisi Hlakasaiana ia ““ apula .

